
GOUVENE CUOMO ANONSE OUVETI NOUVO COASTAL GREENWAY

Wout ant Jones Beach ak Tobay ofri Okazyon San paréy pou monte bisiklét Bo Lanme

Jodia Gouvene Andrew M. Cuomo te anonse ouveéeti nouvo Ocean Parkway Coastal Greenway nan Long
Island, yon wout ki mezire 3.6-mil e ki chita ant Jones Beach State Park ak Tobay Beach. Pwojé $3.8
milyon dola sa ka itilize pa moun ki monte bisiklet ak pyeton, e li bay yon wout pitores bo lanmeé a ant
kominote ki nan plaj yo nan Konte Nassau.

“Wout sa a ant Jones Beach ak Tobay Beach ofri yon 10t fason enteresan pou pwofite bote natirel zon sid
bo lanmé Long Island,”Gouvéne Cuomo te deklare. “Ni moun ki monte bisiklét ni pyeton kounye a
anmezi pou gade bel peyizaj sou tout longe wout ki fet ant de pi bél plaj yo nan Long Island. Wout sa a
se yon |0t atou pou kominote yo nan Long Island pou pwomote touris ak lwazi nan tout rejyon an, e
mwen kontan pou m we | ouve pou piblik la.”

Greenway a pase sou tout longe pati no Ocean Parkway e li konekte wout ki mennen nan Jones Beach,
komanse nan Parking Field 5 Five, rive nan zon konsesyon ki nan lweés Tobay Beach ki 3.6 mil de zon les.
Moun ki monte bisiklet yo ka soti nan Cedar Creek Park depi komansman wout Wantagh atrave lokal
Jones Beach yo jis rive nan Tobay Beach—yon total 8.8 mil sou yon wout asfalt e san danje.

Komisyone Depatman Transpotasyon Eta a Joan McDonald di “Anba lidechip Gouvéné Cuomo, Ocean
Parkway Coastal Greenway finalman vin tounen yon reyalite ki pemét moun ki monte bisiklet, kap kouri oswa
kap mache jwi bél richés espesyal natirel ki nan Long Island. Wout sou bo lanme sa se yon mwayen san danje
e san parey pou vizite kék nan pi bel byen natirel ak lokal piblik nan Long Island e li seténman pral bay touris
ak Iwazi bourad nan Konte Nassau. Nou te kontan pou nou te asosye ak Ofis Pak Eta New York, Prezévasyon
Istorik ak Lwazi, ak Vil Oyster Bay pou bay yon mwayen transpotasyon ki si telman diferan.”

Komisyone State Parks Rose Harvey di, “Wout tout moun itilize an pral bati selon plan jeneral Gouvené
Cuomo pou mete lavi nan Jones Beach State Park Ie li ajoute plis opotinite pou lwazi e ankouraje vizité
yo gade plis bagay e rete pi plis. Mwen rekonesan pou yon DOT tounef ki gen vizyon, ki prepare e ki
jwenn lajan pou fe pwoje wout la reyalize—yo se asosye ki ekstraodine.”

Manm Asanble Dave McDonough di “Mwen bat bravo pou Gouvéné Cuomo ak Ofis Pak ak Lwazi Eta
New York pou tet yo kreye wout bisiklet bo lanme sa ki konekte bél zon Long Island lan—ki se Jones
Beach—ak Tobay Beach sa ki pemet moun ki rete nan zon nan apresye bote bo lanme nou pandan yap
monte bisiklét.”

Manm Asanble Joseph Saladino di, “Ak Ocean Parkway Coastal Greenway ki louvri kounyea moun kap
monte bisiklét, kap mache oswa kap fe touris kapab gade peyizaj la e apresye soléy plaj Long Island gen
pou | ofri. Sa se yon |0t gwo envestisman moun ki rete nan zon nan pral jwi pandan ane yo kap vini e
mwen di Gouvené Cuomo ak tout moun ki nan pwojée a mési, pou gwo kalite travay yo ak vizyon yo pou
fé pwoje sa vin yon reyalite. Kbm yon reskonsab anviwonman maritim, mwen ankouraje tout moun New
York yo jwi ti bijou South Shore sa.”

Chef Egzekitif Nassau County Ed Mangano deklare “Nouvo Ocean Parkway Coastal Greenway sa ki ant
Jones Beach State Park ak Tobay Beach ofri yon bél peyizaj pou moun kap monte bisiklet, kap kouri oswa
kap mache pandan lap amelyore tou sa Konte Nassau an gen pou bay ni moun ki rete nan zon nan ni
vizite yo.”

Nouvo Greenway a pral gen yon laje 13 pye, pral respekte egzijans Americans with Disability Act la fé
pou bay moun andikape yo aksé epi pral gen ladann yon ranp sou kote lari a ki fét ankab pou pwoteje
itilizaté yo kont machin kap woule sou Ocean Parkway a. Pwojé a gen ladan tou pankat kap bay mesaj
edikatif, kyos enfomasyon, ban, ak kote pou estoke 24 bisiklet nan Tobay Beach. Moun yo kap itilize
wout la pral kapab rantre nan lokal Tobay beach yo, tankou plaj bo lanmeé ak bay, restoran ak teren jwet.

Long Island kounye a genyen apepre 27 mil wout te, wout bisiklét separe ak apepre 160 mil lokal sou
wout ki gen ladan liy bisiklét ak siyal apwopriye. Apepre 27 pousan nan otowout eta a nan Long Island, ki
gen ladan pifdo wout ki pa ant eta e ki pa wout ekspres, genyen wout bisiklet ki deziyen, liy bisiklét oswa
wout komen sou kote. Préske chak wout eta nan Long Island genyen aranjman pou pyeton ak moun kap
monte bisiklét, eksepte otowout ki gen anpil machin, ak wout ekspres kote mache ak monte bisiklet
entedi pou rezon sekirite ke w ka konprann.

W ap jwenn kat tour wout Bisiklét Long Island yo ak l1ot enfomasyon sou lokal pou bisiklet nan Long
Island sou http://www.511ny.org/rideshare/rideshare.aspx?FolderID=149. W ap jwenn enfomasyon
Jeneral sou aktivite monte bisiklet nan Eta New York sou www.dot.ny.gov/display/programs/bicycle.

